
)ہوکل( نے سٹی یونیورسٹی آف نیو یارک میں طلباء کے اندراج میں مسلسل دوسرے سال اضافے  HOCHULگورنر 
  کا اعلان کیا ہے

  
کمیونٹی کالجز میں اندراج میں چھ فیصد اضافے، نئے گریجویٹ طلباء کی تعداد میں چار فیصد   CUNYیہ اضافہ 

  اضافے کی وجہ سے واقع ہوا ہے
  
  

)کیتھی ہوکل( نے آج اعلان کیا ہے کہ سٹی یونیورسٹی آف نیو یارک میں مجموعی اندراج  Kathy Hochulگورنر 
میں مسلسل دوسرے سال اضافہ ہوا ہے، جس میں یونیورسٹی کے کمیونٹی کالجز، اور نئے گریجویٹ طلباء کی تعداد 

طلباء کے اندراج پر بڑھتی ہوئی توجہ کے باعث سامنے آئے ہیں، جن میں   CUNYمیں اضافہ شامل ہے۔ یہ نتائج نئے 
اور کالج میں درخواست دینے کے مہینے کے تحت   ریاست کی مالی اعانت سے چلائی جانے والی ایک تشہیری مہم 

 جیسے اقدامات شامل ہیں۔   مفت درخواست کے اختیارات کی پیشکشہائی اسکول کے سینیئرز کو  
  
"CUNY  کی بدولت، لاکھوں نوجوان افراد کے لیے نیو یارک میں اعلیٰ معیار کی اور ارزاں اعلیٰ تعلیم کے لیے

"مالی رکاوٹیں ختم کرنے سے لے کر ریاست کے   )ہوکل( نے کہا۔ Hochulگورنر اندراج کروانا ممکن ہوا ہے،"  
ٹیوشن اسسٹنس پروگرام کو وسعت دینے تک، ہم اندراج کی تعداد بڑھانے اور اس بات کو یقینی بنانے کی مسلسل  

  کوشش کر رہے ہیں کہ ہمارے عالمی معیار کے اداروں میں، مزید طلباء اپنی ڈگری حاصل کر سکیں۔"
  

فیصد اضافہ ہوا، جس سے گزشتہ دو سالوں میں مجموعی طور  3کے سمسٹر کے لیے داخلہ اندراج میں  2024خزاں 
طلباء کا اضافہ ہو گیا ہے۔ اہم بات یہ ہے کہ اس سال کا یہ واضح اضافہ عالمی وبا کے باعث سب   15,000پر تقریباً 

فیصد    4فیصد اضافے اور نئے گریجویٹ طلباء کے اندراج میں   6کے کمیونٹی کالجز میں  CUNYسے زیادہ متاثرہ 
 جو چار سالوں میں پہلی بار ہوا ہے۔  –کے اضافے کی وجہ سے ہوا ہے 

  
)ہوکل( نے   Hochulکے حصے کے طور پر، گورنر   ریاست نیو یارک کے کالج میں درخواست دینے کے مہینے

نومبر تک نیو یارک سٹی کے پبلک اسکولوں میں پڑھنے والے ہائی   15اکتوبر سے  21نے  CUNYاعلان کیا تھا کہ 
نومبر تک ریاست نیو یارک کے تمام رہائشیوں کے لیے کالج  15نومبر سے  4اسکول کے سینیئر طلباء کے لیے اور 

واست کی فیس معاف کر دی  کیمپسز میں درخ 25میں نیا داخلہ لینے والے طلباء کے طور پر درخواست دینے پر تمام 
پبلک اسکولوں کے فارغ التحصیل تمام طلباء کے لیے اپنے ساتوں کمیونٹی کالجوں   NYCکی جانب سے   CUNYہے۔ 

میں داخلے کی ضمانت بھی دی گئی ہے۔ مزید برآں، ریاست نیو یارک کی جانب سے اعلیٰ تعلیم میں ریکارڈ سرمایہ  
مفت کالج میں جاتے ہیں، اور تقریباً   فیصد سے زائد طلباء 67کے  CUNYکاری سے یہ بات یقینی بنائی جاتی ہے کہ 

  فیصد طلباء قرض لیے بغیر گریجویشن کرتے ہیں۔ 80
  

وال اسٹریٹ جرنل کی بہترین مقام  کے کالجز کو مسلسل سراہا جا رہا ہے، جن میں  CUNYقومی درجہ بندیوں میں 
(،  4(، سٹی کالج )2شامل ہے، جہاں باروک کالج پہلے نمبر پر رہا اور ہنٹر کالج ) رکھنے والے کالجز کی فہرست

کے نو  CUNYنے بھی  Forbesمیں جگہ حاصل کی۔  10( نے بھی ٹاپ 8( اور کوئینز کالج )5بروکلین کالج ) 
ایسے کالجز کی فہرست میں شامل کیا ہے جو سب سے زیادہ فائدہ مند ہیں، یہ ایک غیر درجہ بندی  25کالجز کو اپنی  

https://gcc02.safelinks.protection.outlook.com/?url=https%3A%2F%2Fwww.cuny.edu%2Fnews%2Fcuny-expands-a-degree-for-every-dream-marketing-campaign-to-recruit-new-students%2F&data=05%7C02%7CRicardo.Pelaez%40otda.ny.gov%7C836e90be78c643bbaf8e08dd09840134%7Cf46cb8ea79004d108ceb80e8c1c81ee7%7C0%7C0%7C638677184752536481%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=L3hOHKznN172Asd4oDE0RBeuwqlCUvOOl%2B7ZAtSfe3g%3D&reserved=0

والی فہرست ہے اور اس میں باروک، ہنٹر کالج، سٹی کالج، بروکلین کالج، کوئینز کالج، یارک کالج، لیہمین کالج، کالج  
 آف اسٹیٹن آئی لینڈ اور جان جے کالج آف کرمنل جسٹس شامل ہیں۔ 

  
CUNY  کے چانسلرFélix V. Matos Rodríguez ،طلباء کے اندراج  )فیلکس وی میٹوز روڈرگیز( نے کہا"

میں اضافے سے یہ ظاہر ہوتا ہے کہ گزشتہ سال، جس میں کافی واقعات پیش آئے اور جو چیلنجز سے بھرپور تھا، وہ 
ایک پیش رفت کا وقت بھی رہا ہے۔ اندراج سے لے کر کیریئر میں مشغولیت اور تحقیق سے متعلق یہ کامیابیاں اس بات  

اتھ کوئی کام کرتے ہیں، تو ہماری صلاحیتوں کی کوئی حد نہیں ہوتی، ہم مواقع کو کو ظاہر کرتی ہیں کہ جب ہم ایک س
توسیع دے سکتے ہیں، زندگیاں بہتر بنا سکتے ہیں اور اپنے شہر کو ایک بہتر جگہ بنا سکتے ہیں۔ اور اگرچہ ابھی بھی  

اور ہماری صلاحیت پر اتنا پختہ اعتماد کبھی نہیں رہا کہ ہم اپنے اس  CUNYکچھ کام باقی ہے، مجھے اس سے پہلے 
بنیادی مشن کو پورا کریں گے، جو نیو یارک کے ہر شہری کو اعلیٰ تعلیم فراہم کرنا ہے، خواہ وہ کسی بھی وسائل کا  

 حامل ہو یا کسی بھی پس منظر سے تعلق رکھتا ہو۔"  
  

کے بعد کیا   اسکول آف میڈیسن کے حالیہ قیام CUNYیونیورسٹی کے ایک خود مختار ادارے کے طور پر یہ اعلان، 
سال پرانے اسکول کے لیے ممکن ہو گا کہ اپنے   50گیا ہے، جو ایک ایسی انقلابی تبدیلی ہے جس کے نتیجے میں 

دوہرے مقصد کو آگے بڑھا سکے، یعنی متنوع طبی ماہر افراد تیار کیے جائیں اور نیو یارک سٹی بھر میں پسماندہ 
 ئیں۔  کمیونٹیز کو معیاری صحت کی خدمات فراہم کی جا

  
   سٹی یونیورسٹی نیویارک کا تعارف

ملک کی سب سے بڑی شہری عوامی یونیورسٹی ہے، جو سماجی محرکات میں انقلابی   سٹی یونیورسٹی آف نیو یارک،
میں ملک کے اعلیٰ تعلیم   1847تبدیلیاں لانے کا ایک انجن ہے اور نیو یارک سٹی کی رگِ جاں کا اہم ترین جزو ہے۔ 

سینیئر کالجز   11آج سات کمیونٹی کالجز،  CUNYکے پہلے مفت سرکاری ادارے کے طور پر قائم کی جانے والی 
اور سات گریجویٹ یا پیشہ ورانہ اداروں کے ساتھ نیو یارک شہر کے پانچ بوروز میں پھیلی ہوئی ہے، جہاں 

 50,000سے زائد انڈر گریجویٹ اور گریجویٹ طالب علموں کو تعلیم دی جاتی ہے، اور یہ ہر سال  233,000
کا معیاری تعلیم اور کم خرچ ہونے کا امتزاج جو کم آمدنی والے اتنے طلباء کو   CUNYڈگریاں جاری کرتی ہے۔ 

کے تمام کالجوں میں پڑھنے والے ایسے  Ivy Leagueمتوسط طبقے میں اور مزید آگے لے جاتا ہے جنکی تعداد 
فیصد سے زیادہ گریجویٹس نیو یارک میں ہی    80طلباء کی مجموعی تعداد سے تقریباً چھ گنا زیادہ ہے۔ یونیورسٹی کے 

قیام کرتے ہیں جس سے شہر کی اقتصادی، شہری اور ثقافتی زندگی کے تمام پہلوؤں میں انکا حصہ بھی پڑتا ہے اور  
کے گریجویٹس اور فیکلٹی نے بہت سے   CUNYادی قوت کو ہر شعبے میں متنوع بھی بناتے ہیں۔ وہ شہر کی افر

مک آرتھر "جینیئس" گرانٹس شامل ہیں۔  26نوبل انعامات اور  13شاندار اعزازات حاصل کیے ہیں، جن میں 
یونیورسٹی کا یہ تاریخی مشن آج تک جاری ہے: یعنی تمام طلباء کو، انکے وسائل یا پس منظر سے قطع نظر، اوّل 

 https://www.cuny.eduکے بارے میں مزید جاننے کے لیے،  CUNYرنا۔ درجے کی عوامی تعلیم فراہم ک
 ملاحظہ کریں۔  

